
ԿԻՍԱՄՅԱԿԱՅԻՆ ԶԵԿՈՒՅՑ

Որպես կիսամյակային զեկույց ներկայացնող ընտանիք՝ հարկ կլինի հանձնել
լրացված «Կիսամյակային զեկույցի» ձևը (SAR 7), որի վերջնաժամկետը Ձեր
ամենավերջին վկայագրումից հետո 6-րդ ամսվա 5-րդ օրն է: Եթե մինչև հաջորդ
(7-րդ) ամսվա առաջին աշխատանքային օրվա վերջը չներկայացնեք լրացված
SAR 7 ձևը, Ձեր նպաստները կդադարեցվեն:

Ձեր սոցիալական աշխատողը SAR 7-ում զեկուցված եկամուտների և ծախսերի
մասին տեղեկատվությունը կօգտագործի Ձեր CalFresh նպաստները
վկայագրման ժամանակաշրջանի մնացյալ հատվածի համար հաշվարկելու
նպատակով:

Օրինակ՝
Դուք Ձեր տարեկան վերավկայագրումն ավարտել եք մայիսին: SAR 7-ի
ներկայացման ժամկետը կլինի 6 ամիս անց՝ նոյեմբերի 5-ին, որտեղ զեկուցելու եք,
թե ինչ եկամուտ եք ունեցել հոկտեմբեր ամսին: Նաև զեկուցելու եք եկամտի
փոփոխությունները, որոնք ակնկալում եք ունենալ դեկտեմբեր, հունվար,
փետրվար, մարտ, ապրիլ և մայիս ամիսներին: Դուք պետք է լրացված SAR 7-ը
հանձնեք ոչ ուշ, քան դեկտեմբերի առաջին աշխատանքային օրը, այլապես Ձեր
նպաստները կդադարեցվեն: Դուք կզրկվեք նպաստներից, եթե ուշացման
հիմնավոր պատճառ չունենաք: Ձեր տարեկան վերավկայագրումը նախատեսված
կլինի վեց ամիս հետո՝ մայիս ամսին: SAR 7-ի ներկայացման հաջորդ ժամկետը
հաջորդ վկայագրման ժամանակաշրջանի համար կլինի վեց ամիս հետո:

Ի՞նչ պետք է զեկուցեք 
«Կիսամյակային զեկույցի» (SAR 7) մեջ՝
• վաստակած եկամուտ ցանկացած աղբյուրից.
• ցանկացած տեսակի չվաստակած եկամուտ.
• ցանկացած անձ, ով անվճար վարձակալություն կամ կենցաղային

ծառայություններ է ստանում.
• ցանկացած անձ, ով ունի որևէ այլ անձի կողմից վճարվող ծախսեր.
• աշխատանքի կամ վերապատրաստման դասընթացի կրճատված ժամեր.
• որևէ անձ, ով տեղափոխվում է Ձեր տուն կամ դուրս է գալիս տնից.
• Դուք եք տեղափոխվում.
• որևէ գնված, վաճառված կամ փոխանակված անշարժ գույք կամ

անձնական սեփականություն.
• ընտանիքի անդամի կողմից վճարվող և իրավական պարտավորությամբ

ստանձնած երեխայի ապրուստավճարի ցանկացած փոփոխություն.
• որևէ մեկի քաղաքացիության կամ ներգաղթային կարգավիճակի

փոփոխություններ կամ թղթակցության ստացում ԱՄՆ Քաղաքացիության
և ներգաղթի ծառայություններից (Citizenship and Immigration Services,
USCIS, նախկինում՝ INS).

• ցանկացած անձ, ով ձեռք է բերում աշխատանք կամ ստանում է
վերապատրաստման կամ դպրոցի ծախսերի վճարումներ.

• ցանկացած անձ, ով ունի աշխատանքի, վերապատրաստման դասընթացի
կամ դպրոցի ծախսեր, օրինակ՝ խնամարկյալի խնամքի կամ պիտույքների
համար:

ԶԵԿՈՒՑՈՒՄ ՊԱՐՏԱԴԻՐ ՀԱՂՈՐԴՎՈՂ ՓՈՓՈԽՈՒԹՅՈՒՆՆԵՐԻ
ՄԱՍԻՆ, ՈՐՈՆՔ ՏԵՂԻ ԵՆ ՈՒՆԵՑԵԼ ՎԿԱՅԱԳՐՄԱՆ
ԺԱՄԱՆԱԿԱՇՐՋԱՆԻ ԸՆԹԱՑՔՈՒՄ

Դուք պարտավոր եք տասը (10) օրվա ընթացքում զեկուցել հետևյալ
փոփոխությունների մասին, նույնիսկ եթե դա Ձեր զեկույցի ամիսը չէ: Դուք
պետք է զեկուցեք.

• երբ Ձեր ընտանիքի եկամուտն ավելին է, քան ընտանիքի կազմին
համապատասխան դաշնային աղքատության մակարդակի 130%-ը
(CalFresh IRT).

• եթե Դուք համապատասխանում եք խնամարկյալներ չունեցող
աշխատունակ չափահաս անձանց (Able Bodied Adult Without Dependents,
ABAWD) աշխատանքային կանոնին՝ ունենալով աշխատանք, և Ձեր
աշխատանքի ժամաքանակը շաբաթական 20 կամ ամսական 80 ժամից
պակաս է դառնում: CalFresh-ի սկզբունքները 3-ամյա ժամանակաշրջանի
համար սահմանափակում են CalFresh նպաստների ստացումը 3 ամսով
այն ABAWD անձանց համար, ովքեր չեն աշխատում կամ չեն
իրականացնում այլ թույլատրելի գործունեություն: Դուք ազատվում եք
ABAWD աշխատանքային կանոնից և պարտավոր չեք զեկուցել Ձեր
աշխատանքային ժամաքանակի անկման մասին, եթե՝
• ապրում եք մի վարչական շրջանում, որտեղ ABAWD

աշխատանքային կանոնի կատարումը չի պահանջվում
գործազրկության բարձր մակարդակի պատճառով.

• 18 տարեկանից ցածր կամ 50 կամ ավելի բարձր տարիքի եք.
• ունեք բժշկական տեղեկանք աշխատանքի համար ֆիզիկապես կամ

հոգեպես ոչ պիտանի լինելու մասին.
• համապատասխանում եք «Անչափահաս երեխաներ ունեցող

ընտանիքների նյութական օգնություն և աշխատանքի տեղավորում»
(CalWORKs) ծրագրի Welfare-To-Work ենթածրագրի սկզբունքներին.

• խնամում եք մարմնական վնասվածք ունեցող կամ հիվանդ անձի, ով
օգնության կարիք է ունենալու 30 օրից ավելի.

• մասնակցում եք ալկոհոլային կախվածության կամ նարկոլոգիական
բուժման ծրագրի, որը Ձեզ հնարավորություն չի տալիս աշխատելու
շաբաթական 30 ժամ կամ ավելի.

• ստանում եք գործազրկության ապահովագրության նպաստներ կամ
դիմել եք դրանք ստանալու համար:

ԶԵԿՈՒՑՈՒՄ ԿԱՄԱՎՈՐ ՀԱՂՈՐԴՎՈՂ ՓՈՓՈԽՈՒԹՅՈՒՆՆԵՐԻ
ՄԱՍԻՆ

Նաև կարող եք կամավոր հաղորդել այլ տեղեկություններ, նույնիսկ երբ դա Ձեր
զեկույցի ամիսը չէ: Կամավորության սկզբունքով տեղեկատվություն հաղորդելը
կարող է հանգեցնել Ձեր ընտանեկան նպաստների ավելացմանը կամ
նվազեցմանը: Տե՛ս ստորև բերված օրինակները: Վարչական շրջանը միջոցներ
կձեռնարկի Ձեր կողմից հաստատող փաստաթղթեր ներկայացնելուց հետո
տասը (10) օր անց: Բացառություն է այն դեպքը, երբ ավելացումը բխում է Ձեր
խնամքին ևս մեկ անձ հանձնելուց:  Այդ իրավիճակում վարչական շրջանը
միջոցներ կձեռնարկի, որպեսզի նպաստներն ավելացնի հաստատող
փաստաթղթեր ներկայացնելու ամսաթվին հաջորդող ամսվա առաջին օրը:
Նույնիսկ եթե արդեն ինչ-որ բան եք զեկուցել Վարչական շրջանին, պետք է դա
զեկուցեք նաև Ձեր հաջորդ SAR 7-ի կամ վերավկայագրման ժամանակ:

Կամավոր զեկուցման որոշ օրինակներ, որոնք կարող են հանգեցնել Ձեր
նպաստների ավելացմանը, ներառում են՝
• եկամտի կորուստ.
• անդամը դառնում է հաշմանդամ կամ 60 տարեկան.
• անդամը սկսում է վճարել դատարանի որոշմամբ սահմանված երեխայի

ապրուստավճար.
• ընտանիքի նոր անդամ է հայտնվում տանը.
• կացարանի կամ բնակարանի ծախսերն աճում են.
• եթե որևէ անդամ, ով հաշմանդամ է կամ 60 տարեկան կամ ավելի բարձր

տարիքի, ունեցել է բժշկական ծախսերի աճ կամ ունի նոր բժշկական
ծախսեր:

CF 23 SAR (ARMENIAN) (1/14)  REQUIRED FORM - SUBSTITUTE PERMITTED

CALIFORNIA DEPARTMENT OF SOCIAL SERVICES

CalFresh ծրագրի (նախկինում՝ «պարենային կտրոններ») նպաստներ ստացող յուրաքանչյուր ոք պետք է զեկուցի իր եկամտի կամ ընտանեկան
իրավիճակի փոփոխությունների մասին: Եթե վստահ չեք, թե ինչպես զեկուցել փոփոխությունների մասին, ինչպիսի փոփոխություններ զեկուցել, և
թե ինչ հիմնավորող փաստաթղթեր են հարկավոր, անպայման հարցրեք Ձեր վարչական շրջանի տեղական գրասենյակին: Դուք ստանում եք այս
ծանուցագիրը, որովհետև՝
n հաստատվել է Ձեր դիմումը CalFresh նպաստների համար, և Դուք փոփոխությունների մասին զեկուցելու եք «Կիսամյակային» հիմունքով.
n նախկինում Ձեր ընտանիքին տրվել էր «Փոփոխությունների մասին զեկույցի» կարգավիճակ, իսկ հիմա զեկուցելու եք «Կիսամյակային» 

հիմունքով:
Կիսամյակային զեկույցի պահանջները նկարագրված են ստորև:

CALFRESH ՆՊԱՍՏՆԵՐ. ԻՆՉՊԵՍ ԶԵԿՈՒՑԵԼ ԸՆՏԱՆԻՔՈՒՄ
ԿԱՏԱՐՎԱԾ ՓՈՓՈԽՈՒԹՅՈՒՆՆԵՐԻ ՄԱՍԻՆ

STATE OF CALIFORNIA - HEALTH AND HUMAN SERVICES AGENCY

(Շարունակությունը՝ դարձերեսին)

ԶԵԿՈՒՑՈՒՄ ԿԱՄԱՎՈՐ ՀԱՂՈՐԴՎՈՂ ՓՈՓՈԽՈՒԹՅՈՒՆՆԵՐԻ
ՄԱՍԻՆ - շարունակություն

Կամավոր զեկուցման որոշ օրինակներ, որոնք կարող են հանգեցնել Ձեր
նպաստների նվազեցմանը, ներառում են՝
• եկամտի ձեռքբերում կամ ավելացում, որը Ձեր CalFresh IRT-ից ցածր է.
• եկամուտ չունեցող որևէ անձ տեղափոխվում է Ձեր տնից.
• Ձեր տանն ապրող որևէ անձ, ով եկամուտ չուներ, մահանում է.
• եկամուտ ունեցող որևէ անձ տեղափոխվում է Ձեր տուն.
• կացարանի ծախսերը նվազում են:

Դուք ԿԱՐՈՂ ԵՔ փոփոխությունների մասին զեկուցել Ձեր ընտանիքի
վկայագրման ժամանակաշրջանի ընթացքում՝

• փոստով, հեռախոսով կամ անձամբ վարչական շրջանի CalFresh
գրասենյակում, կամ՝ միջվկայագրման ժամանակաշրջանում
կարգավիճակի զեկույց կամ SAR 3 ներկայացնելով:

ԱՅԼ ՓՈՓՈԽՈՒԹՅՈՒՆՆԵՐ

Կան այլ հանգամանքներ, որոնց դեպքում վարչական շրջանից կպահանջվի
կրճատել կամ դադարեցնել Ձեր նպաստներն այն վկայագրման
ժամանակաշրջանի ընթացքում, որում դրանք տեղի են ունեցել: Ահա որոշ
օրինակներ.
• ընտանիքի անդամի նկատմամբ պատժամիջոցներ են կիրառվել.
• ընտանիքի ինչ-որ անդամ նպաստներ է ստանում մեկ այլ տնային

տնտեսությունում.
• Կալիֆոռնիա նահանգի Պարենային օգնության ծրագրի կարգավիճակը

փոխվում է:

«ԱՆՑՈՒՄԱՅԻՆ CALFRESH» ԾՐԱԳՐԻ ՆՊԱՍՏՆԵՐ

Կալիֆոռնիա նահանգի «Անցումային CalFresh» ծրագիրը (Transitional CalFresh
program) հինգ ամսով CalFresh նպաստներ է տրամադրում CalWORKs ծրագրից
դուրս եկած ընտանիքներին:

Եթե Ձեր ընտանիքը սկսում է անցումային CalFresh նպաստներ ստանալ, ապա
չի պահանջվում որևէ տեղեկություն հաղորդել այդ նպաստները ստանալու
ընթացքում:

Եթե ստանում եք Անցումային CalFresh նպաստներ, ապա կարող եք նորից
դիմել՝ տեսնելու, թե արդյոք կարող եք այլ նպաստներ ստանալ: Եթե նորից եք
դիմում և ստանում եք կանոնավոր CalFresh նպաստներից օգտվելու
հաստատում, ապա կգործեն փոփոխությունների մասին զեկուցելու բոլոր
ընդունված սկզբունքները:

